
				এই পাতাটির মুদ্রণ সংশোধন করা প্রয়োজন। 
অমর প্রেম
১ মােটামুটি বেশ ভালই শিখিয়াছিল। তাহার গলা বেশ মিঠে বলিয়া বাপ যত্ন করিয়া গান গাহিতে শিখাইয়াছিলেন। কিন্তু শ্বশুরবাড়ীতে আসিয়া দেখিল সে সব বড় একটা কাজে আসিতেছে না। বাসন মাজা, বর ঝাড়ু দেওয়া, রান্না করা ইত্যাদি যে সব কাজ সে যেমন তেমন করিয়া শিখিয়াছিল, তাহারি দাম শ্বশুরবাড়ীতে বেশী হইল। ক্রমে ঘর সংসারের কাজের মধ্যে শিল্প কার্যাদি কোথায় ভাসিয়া গেল। একদিন লুকাইয়া গুন্ গুন্ করাতে শ্বশুরবাড়ীতে এমন এক কাণ্ড ঘটিয়া গেল যাহার ফলে সে যে কখন গান গাহিতে পারিত সে কথা সে নিজের কাছেও লুকাইয়া ফেলিল।
এমন সময় মনােহর বি-এ পরীক্ষাটা : দিয়া বাড়ী আসিল। সে দিনের বেলায় বাহিরে গল্পগুজব করিয়া বন্ধুবান্ধবদের বাড়ী ঘুরিয়া রাত্রেও ১০টা অবধি খেলিয়া বাড়ী ফিরিত ; আহারাদির পর রাত্রি ১১টা ১২টার পর কখন বা স্ত্রীকে লইয়া কাব্য করিবার চেষ্টা করিত। সমস্ত দিন খাটিবার পর বেশী দিনই সে ঘুমাইত। কখন বা কাব্যটুকু উপভােগ করিবার চেষ্টা করিত। মনােহর কখনও বা অনুযােগ করিত, আজকাল সে পড়ে না কেন? তখন তাহার ঠোঁটের আগায় উত্তর আসিত, তােমাদের সংসারের যে বাসন মাজিতেই ও ঘর ধুইতেই আমার সব সময় কাটিয়া যায়, পড়িবার সময় আর কোথায় পাইব? কিন্তু তাহা
বলিয়া সুধু তাহার বড় বড় চোখ মেলিয়া স্বামীর পানে চাহিয়া থাকিত, কখন বা অনিচ্ছায় একটা দীর্ঘ নিঃশ্বাস পড়িত। মনােহর জিজ্ঞাসা করিত “রাগ করিলে নাকি”, সে মৃদুস্বরে বলিত ‘না’।
একদিন সুহাসিনী বহুকাল অপঠিত একখানি পুস্তক লইয়া পড়িতে বসিয়াছিল, তাহার ফলে ভাত ধরিয়া গিয়াছিল এবং বড় যা বলিয়াছিল,

